KOLEKSI DOA, SHALAWAT DAN ZIKIR

Doa Sebelum Tidur

Ertinya:

Dengan nama-Mu ya Allah aku hidup dan aku mati

Doa Bangun Tidur

Ertinya:

Segala puji bagi Allah yang telah menghidupkan kami setelah mematikan kami, dan
kepada-Nyalah tempat kembali.

Doa Ketika Masuk Ke Bilik Air

Ertinya:

Ya Allah! Sesungguhnya aku memohon perlindungan-Mu daripada gangguan syaitan
jantan dan syaitan betina.

Doa Ketika Keluar Dari Bilik Air
Ertinya:

Aku memohon keampunan-Mu Ya Allah! Segala puji bagi Allah yang menghilangkan
penyakit daripadaku, dan telah menyihatkan aku.



Doa Ketika Memakai Pakaian

Ertinya:

Ya Allah Ya Tuhanku! Sesungguhnya aku mohon kepada-Mu kebaikan (berpakaian) dan
kebaikan yang ada padanya (pakaian itu). Dan aku berlindung dari keburukannya
(pakaian) dan akibat buruk darinya.

Doa Ketika Membuka Pakaian

Ertinya:

Dengan nama Allah yang tiada tuhan selain Dia.

Doa Sebelum Makan

Ertinya:

Ya Allah! Berkatilah kami dalam rezeki yang Engkau telah limpahkan kepada kami, dan
peliharalah kami dari seksa neraka. Dengan nama Allah Yang Maha Pemurah Lagi Maha
Penyayang.

Doa Sesudah Makan

Ertinya:

Segala puji bagi Allah yang telah memberi makanan dan minuman kepada kami dan

menjadikan kami termasuk golongan orang-orang Islam.

Doa Ketika Lupa Membaca Bismillah

Ertinya:

Dengan nama Allah dari permulaan hingga penghabisannya.

Doa Ketika Masuk Ke Dalam Kediaman

Ertinya:

Semoga keselamatan tetap terlimpah kepada kami, dan kepada hamba-hamba Allah yang
salih. Ya Allah! Aku mohon kepada-Mu sebaik-baik tempat masuk dan sebaik-baik tempat
keluar. Dengan nama Allah kami masuk dan dengan nama Allah kami keluar. Dan kepada

Allah Tuhan kami, kami berserah diri.

Doa Ketika Keluar Dari Kediaman

Ertinya:

Dengan nama Allah, aku menyerahkan diriku kepada Allah. Tidak ada daya upaya dan

tidak ada kekuatan (dalam segala sesuatu) melainkan dengan pertolongan Allah.

Doa Naik Kenderaan

Mafhumnya:

“Maha Suci Allah yang telah memudahkan kenderaan ini untuk kami sedang kami
sebelum ini tidak berdaya menguasainya.” (13) “Dan sesungguhnya kami tentu akan

kembali kepada Tuhan Kami.



Doa Ketika Bermusafir

Ertinya:

“Allah Maha Besar! Allah Maha Besar! Allah Maha Besar! Maha Suci Tuhan yang telah
memudahkan kenderaan ini untuk kami, sedang kami sebelum itu tidak terdaya
menguasainya -"Dan sesungguhnya kepada Tuhan kamilah, kami akan kembali!” Ya
Allah! Kami mohon daripada-Mu agar permusafiran kami ini di atas kebaikan dan
ketaqwaan, dan dikira sebagai amalan yang Engkau redha. Ya Allah kami mohon agar
musafir ini menjadi ringan atas kami, Engkau lipatkanlah jaraknya (supaya menjadi
pendek). Ya Allah! Engkaulah Peneman ketika musafir! Penjaga bagi ahli keluarga yang
ditinggalkan! Ya Allah! Kami mohon agar engkau peliharalah kami daripada kesusahan
ketika musafir, pemandangan yang mendukacitakan dan kepulangan yang buruk pada
harta dan keluarga.”

(Petikan dari Hadits Riwayat Imam al-Bukhari)
Doa Menjelang Malam

Ertinya:

Wahai Tuhanku! Kini datangnya waktu malam-Mu, dan berlalunya siang-Mu dan

saatnya ibadah kepada-Mu. Wahai Tuhanku! Ampunilah kesalahanku.

Doa Sebagai Benteng Dan Penjagaan

Dalam sebuah hadits riwayat Imam al-Baihaqi, daripada Abu ad-Darda
Radhiallahu ‘anhu, dia berkata: Telah bersabda Rasulullah Shallallahu ‘alaihi wa
sallam yang maksudnya: Siapa membaca ketika pagi dia tidak akan ditimpa musibah
hingga ke petang dan siapa membaca ketika petang dia tidak akan ditimpa musibah hingga
ke pagi:

Ertinya:

Ya Allah! Engkaulah Tuhanku. Tiada Tuhan kecuali Engkau. Hanya kepada-Mu aku
bertawakkal. Engkaulah Tuhan pemilik ‘Arasy yang agung. Apa saja yang dikehendaki
Allah pasti terjadi dan apa saja yang tidak dikehendaki-Nya pasti pula tidak akan terjadi.
Tidak ada daya dan tidak pula ada kekuatan kecuali dengan (izin) Allah, Yang Maha
Tinggi, Yang Maha Agung. Aku sedar bahawa Allah Maha Kuasa atas tiap-tiap sesuatu
dan sesungguhnya ilmu Allah meliputi segala sesuatu. Ya Allah! Sesungguhnya aku
berlindung kepada-Mu daripada kejahatan diriku dan daripada kejahatan setiap yang
mempunyai kejahatan dan daripada kejahatan segala yang melata yang sebenarnya rohnya
dalam pegangan-Mu. Sesungguhnya Tuhanku di atas jalan yang lurus (selalu berbuat
adil).

Doa Memohon Kesejahteraan Dunia Dan Akhirat

Ertinya:

Ya Tuhan kami! Kurniakanlah kami kebaikan di dunia dan kebaikan di akhirat dan

peliharalah kami daripada azab neraka.

Bacaan Apabila Diganggu Oleh Makhluk Halus

Disunatkan melaungkan azan apabila melihat jin menampakkan diri atau

diganggu oleh makhluk halus ketika dalam perjalanan.

Dalam sebuah hadits riwayat Imam Ahmad, daripada Jabir bin Abdullah, dia
berkata: Telah bersabda Rasulullah Shallallahu ‘alaihi wa sallam yang maksudnya:
Apabila ghilan (sejenis jin atau syaitan atau sihir mereka) menampakkan diri (dengan

bentuk-bentuk tertentu) kepada kamu, maka serukanlah azan

Doa Menghindari Angin Ahmar

Ertinya:

Dengan nama Allah Yang Maha Pemurah lagi Maha Penyayang. Segala puji bagi Allah
Tuhan semesta alam. Ya Allah Tuhan Kami, kami berlindung kepada-Mu dan dengan
seluruh kalimah-kalimah-Mu yang sempurna dari penyakit angin ahmar dan penyakit
berat yang ada dalam badan, darah, tulang, daging, kulit dan urat. Maha Suci Engkau
apabila Engkau menghendaki sesuatu, maka Engkau hanya mengatakan “Jadilah, maka
jadilah ia”. Allah Maha Besar, Allah Maha Besar, Allah Maha Besar, dengan rahmat-Mu
wahai Tuhan yang Maha Mengasihani daripada segala yang lain yang mengasihani.
Salam sejahtera ke atas junjungan kita Nabi Muhammad Shallallahu “alaihi wa sallam dan
ke atas ahli keluarga baginda dan sahabat-sahabat baginda. Dan segala puji bagi Allah,
Tuhan semesta alam. Dengan nama Allah dan di samping Allah dan Allah Maha Besar,



Tuhan para malaikat dan roh, Tuhan ‘Arasy yang mulia, Tuhan para nabi dan para rasul,
Tuhan seluruh makhluk. Tiada Tuhan selain Engkau, Maha Suci Engkau sesungguhnya
kami termasuk di kalangan orang yang menzalimi diri sendiri. Kami menyerahkan urusan
kami kepada Allah, sesungguhnya Allah Maha Melihat akan hamba-hamba-Nya, Ya
Tuhan! Sesungguhnya kami telah ditimpa mudharat dan Engkau Tuhan yang Maha
Mengasihani daripada segala yang lain yang mengasihani. Kami berlindung dengan Allah
dari ketentuan Allah dari kejahatan dugaan angin ahmar di dalam badan, otot-otot (lemak-
lemak) roh dan jasad. Tiada daya dan upaya melainkan dengan izin Allah Yang Maha
Tinggi dan Maha Agung.

Doa Memohon Perlindungan

Ertinya:

“Ya Allah ya Tuhanku, sesungguhnya aku berlindung kepada-Mu dari akibat buruk apa yang telah
aku lakukan dan dari akibat apa yang aku tidak lakukan”.

Doa Agar Dipermudahkan Urusan

Ertinya:

“Ya Allah ya Tuhanku, tiada kesenangan kecuali apa yang telah Engkau jadikan senang, dan

Engkau berkuasa menjadikan kesusahan itu senang jika Engkau kehendaki”.

Doa Memohon Ketabahan Hati

Maksudnya:

“Ya Allah, aku mohon kepada-Mu ketabahan hati dalam urusan ini; aku mohon kepada-Mu
ketetapan pada jalan yang benar, aku mohon kepada-Mu untuk dapat mensyukuri nikmat-Mu dan
beribadah kepada-Mu dengan baik; aku mohon kepada-Mu lidah yang benar dan hati yang baik;
aku mohon kepada-Mu kebaikan yang Engkau ketahui dan aku minta perlindungan dari keburukan

yang Engkau ketahui; aku mohon ampun dosa yang Engkau ketahui, Engkau Maha Mengetahui
yang ghaib.”

Doa Menyerahkan Nasib Seluruhnya Kepada Allah

Maksudnya:

“Ya Allah, aku serahkan diriku kepada-Mu dan serahkan urusanku kepada-Mu dengan penuh
harapan dan rasa takut kepada-Mu, tidak ada tempat pengongsian dan tidak ada tempat untuk
menyelamatkan diri dari siksa-Mu selain kepada-Mu, aku beriman kepada kitab-Mu yang Engkau
turunkan dan kepada Nabi-Mu yang Engkau utus”.

Doa Nabi Yunus (Doa Ketika Dalam Kesusahan)

Mafhumnya:

“Sesungguhnya tiada Tuhan (yang dapat menolong) melainkan Engkau (Ya Allah)! Maha Suci
Engkau (daripada melakukan aniaya, tolongkanlah daku)! Sesungguhnya aku adalah dari orang-

orang yang menganiaya diri sendiri”.

(Surah al-Anbiyaa’ ayat 87)

Doa Memohon Ketenangan

Maksudnya:

"Wahai Allah Yang Hidup (Sentiasa Kekal), Wahai Allah Yang Bangun (Mentadbir urusan
hamba-Nya). Aku mohon dari-Mu bantuan.

Doa Memohon Dihindarkan Daripada Kecelakaan

Maksudnya:

Wahai Tuhanku, sesungguhnya aku berlindung kepada-Mu dari kengerian bala, menemui

kesengsaraan dan ketentuan yang buruk.

Doa Memohon Ketenangan Dalam Menghadapi Kesakitan

Maksudnya:

“Cukuplah Allah untuk (menolong) kami, dan Dia sebaik-baik Pengurus (yang terserah kepada-
Nya segala urusan kami). Wahai Tuhan kami, limpahkanlah kesabaran kepada kami, dan
matikanlah kami dalam keadaan Islam (berserah bulat-bulat kepada-Mu).”

Doa Memohon Lekas Sembuh
is 3o Y sls 356 9 s Y AN 8 Caby AT ¥l e g ol

Maksudnya:

“Ya Allah, Ya Tuhan sekalian manusia, jauhkanlah penderitaan sembuhkanlah, Engkau sahaja
penyembuh. Tidak ada kesembuhan melainkan dari-Mu sahaja. Kesembuhan yang tidak

meninggalkan penderitaan.”

Doa Ketika Makan Ubat

Maksudnya:

“Dengan nama Allah Yang Maha Pengasih, Ya Tuhan sekalian manusia hindarkanlah derita
sembuhkanlah, Engkau Yang Maha Penyembuh, tiada penyembuh kecuali Engkau. Ya Allah

sesungguhnya aku mohon kesihatan dari-Mu.”

Doa Apabila Badan Terasa Lemah Dan Urat Terasa Tegang

Mafhumnya:

“Hanyasanya orang-orang yang menyahut seruanmu itu ialah mereka yang mendengar (yang
mahu menurut kebenaran); sedang orang-orang yang mati Allah bangkitkan mereka semula (pada

hari kiamat kelak), kemudian mereka dikembalikan kepada-Nya untuk menerima balasan.”

(Surah al-An’aam ayat 36)

Doa Menyembuhkan Orang Sakit

Diriwayatkan oleh al-Imam Muslim dari Abi Said Radhiallahu ‘anhu bahawa pada suatu
ketika Malaikat Jibril telah datang menemui Rasulullah Shallallahu ‘alaihi wa sallam dan
bertanya kepada baginda yang maksudnya: Wahai Muhammad! Adakah kamu merasa
sakit? Jawab baginda: Ya. Lalu Malaikat Jibril pun membacakan doa untuk baginda:

Maksudnya:

Dengan nama Allah, aku jampikan engkau dari segala sesuatu yang menyakitimu dan dari
kejahatan segala jiwa atau pandangan mata orang yang berhasad dengki. Allah menyembuhkan

engkau daripada segala yang menyakitimu.

Bacaan Doa Pada Tubuh Badan Yang Sakit

Al-Imam Muslim meriwayatkan dari Usman bin Abi al-As Radhiallahu ‘anhu bahawa
beliau telah mengadu sakit badan kepada Rasulullah Shallallahu ‘alaihi wa sallam, lalu

Rasulullah telah bersabda kepadanya yang maksudnya:

Letakkanlah tanganmu atas tubuhmu yang sakit itu dan bacalah Af ("f'“f sebanyak 3 kali

(maksudnya: Dengan nama Allah) dan bacalah sebanyak 7 kali:

Maksudnya:

Aku berlindung dengan kebesaran Allah dan kekuasaan-Nya dari sebarang kejahatan yang aku

temui dan yang aku hindari.

Doa Penawar Bisa

1. Baca surah al-Faatihah

2. Baca (3as o~ u,a.;."_g;‘-_—:

3. Baca Surah al-Faatihah ayat 5

Mafhumnya:

7

“Hanya Engkaulah yang kami sembah, dan hanya kepada Engkaulah kami mohon pertolongan”.

4. Kemudian baca

Ertinya:

“Aku berlindung dengan kemuliaan Allah dan kekuasaan-Nya daripada kejahatan yang ku alami
dan aku tahan”.

Doa Penahan (Luka-Luka, Kecederaan Dan Sebagainya)

1. Baca surah al-Faatihah
2. Baca surah al-Lahab ayat 1

Mafhumnya:

7

“Binasalah kedua tangan Abu Lahab dan sesungguhnya dia akan binasa”.

Pada ayat &, tutup mulut, tarik nafas dengan perlahan dan telan. (Buat beberapa kali

sehingga berhenti).

3. Baca surah Yaasiin ayat 38

Mafhumnya:

“Dan matahari berjalan di tempat peredarannya. Demikianlah ketetapan Yang Maha Perkasa lagi
Maha Mengetahui”.

Pada ayat 3, tutup mulut, tarik nafas dengan perlahan dan telan, seterusnya sambung

ayat yang berikutnya.

Fadhilatnya: Untuk menahan sesuatu, seperti darah yang keluar terlalu banyak, air liur,
kencing, muntah yang berlebihan dari biasanya.
Doa Untuk Sakit Mata

Mafhumnya:

“Maka Kami (Allah) singkapkan daripadamu tutup (yang menutupi) matamu, maka
penglihatanmu pada hari itu amat tajam”.

(Surah Qaaf ayat 22)

Doa Orang Yang Lemah Penglihatan
1.

(Setelah bangun dari tidur, dibaca sambil ibu jari sebelah kanan mengusap ke mata kiri

manakala ibu jari sebelah kiri mengusap ke mata sebelah kanan).

Doa Ketika Melawat Dan Merawat Pesakit

Maksudnya:

“Aku memohon kepada Allah yang Maha Agung, Tuhan yang mempunyai Arasy yang
agung, semoga Dia (Allah) menyembuhkanmu”

(Bacakan doa ini sebanyak 7 kali sebelum masuk wad atau rumah)

Do’a Pendek Sebelum Memulakan Pekerjaan

Ertinya:

Dengan nama Allah, Yang Maha Pemurah, lagi Maha Pengasih.

Segala pujian untuk, Pencipta dan Pentadbir sekalian alam, dan shalawat serta
kesejahteraan ke atas semulia-mulia Nabi dan Rasul, Saiyidina Muhammad Shallallahu
‘alaihi wa sallam, dan ke atas ahli keluarga dan para sahabat baginda sekalian.

Ya Allah, sesungguhnya kami memohon kepada-Mu ketabahan dalam menghadapi segala
urusan, dan kami memohon kepada-Mu kekuatan dalam menerima petunjuk-Mu, dan
kami memohon kepada-Mu agar kami dapat mensyukuri nikmat-Mu, dan kesempurnaan
beribadah kepada-Mu, dan kami memohon kepada-Mu percakapan yang benar dan hati
yang bersih, dan kami memohon kepada-Mu (perlindungan) dari kejahatan yang Engkau
ketahui, dan kami memohon kepada-Mu kebaikan yang Engkau ketahui, dan kami
memohon pengampunan dari apa yang Engkau ketahui, sesunggquhnya Engkau Maha

Mengetahui segala yang ghaib.

Dan semoga Allah limpahkan shalawat ke atas penghulu kami, Nabi Muhammad
Shallallahu ‘alaihi wa sallam ke atas keluarga dan para sahabat baginda. Maha suci
Tuhanmu, Tuhan yang mempunyai sifat kemuliaan daripada apa yang mereka gambarkan,
dan kesejahteraan ke atas para rasul serta segala pujian untuk Allah, Pencipta dan

Pentadbir sekalian alam.

Do’a Pendek Mengakhiri Pekerjaan

Ertinya:
Dengan nama Allah, Yang Maha Pemurah, lagi Maha Pengasih.

Segala pujian untuk, Pencipta dan Pentadbir sekalian alam, dan shalawat serta
kesejahteraan ke atas semulia-mulia Nabi dan Rasul, Saiyidina Muhammad Shallallahu
‘alaihi wa sallam, dan ke atas ahli keluarga dan para sahabat baginda sekalian.

Ya Allah, kami serahkan pada-Mu pekerjaan-pekerjaan kami dan jiwa raga kami dan kami
bertawakkal kepada-Mu.

Dan semoga Allah limpahkan shalawat ke atas penghulu kami, Nabi Muhammad
Shallallahu “alaihi wa sallam ke atas keluarga dan para sahabat baginda. Maha suci
Tuhanmu, Tuhan yang mempunyai sifat kemuliaan daripada apa yang mereka
gambarkan, dan kesejahteraan ke atas para rasul serta segala pujian untuk Allah, Pencipta
dan Pentadbir sekalian alam.

Tasbih Kaffarah Al-Maijlis

Ertinya:
Maha Suci Engkau ya Allah dan segala puji bagi-Mu, aku bersaksi bahawa tiada Tuhan
(yang berhak disembah) melainkan Engkau, aku memohon keampunan dan taubat

daripada Engkau.

Doa Selepas Sembahyang

Amalan Doa Selepas Sembahyang Fardhu Shubuh di Masjid-Masjid Negara
Brunei Darussalam

Shalawat

Anjuran Bershalawat

Allah Subhanahu wa Ta’ala berfirman dalam surah al-Ahzaab ayat 56:

w PR N G, % &,0 P P i o= Lo &
Wded saleg oo Tollo it 07 2T 20 o Oliad AT 4T )

£

Mafhumnya:

Sesungguhnya Allah dan malaikat-malaikatNya bershalawat kepada Nabi. Wahai orang-
orang yang beriman! Bershalawatlah kepadanya serta ucapkanlah salam dengan penuh
penghormatan.

Kelebihan Shalawat

Imam Muslim telah meriwayatkan, dari Abu Hurairah Radhiallahu ‘anhu

sesungguhnya Rasulullah Shallallahu ‘alaihi wa sallam bersabda:
pre ol b Jo diss e Jo e

Maksudnya:

Sesiapa mengucap shalawat sekali kepadaku, Allah bershalawat (memberi rahmat)

kepadanya sepuluh kali.

Shalawat Pilihan dan Fadhilatnya

Shalawat Al-Ibrahimiyyah (“4.:5:9\),'}“)

p _ e > P _ 7

Ertinya:

“Ya Allah, limpahkanlah shalawat ke atas Nabi Muhammad Shallallahu ‘alaihi wa sallam
dan ke atas keluarga baginda, sebagaimana Engkau melimpahkan shalawat ke atas Nabi
Ibrahim dan ke atas keluarga baginda, dan berikanlah keberkatan ke atas Nabi
Muhammad Shallallahu ‘alaihi wa sallam dan keluarga baginda, sebagaimana Engkau
melimpahkan shalawat ke atas Nabi Ibrahim dan keluarga baginda di seluruh alam.
Sesungguhnya Engkau Maha Terpuji lagi Maha Mulia”.

Fadhilatnya:

Shalawat ini merupakan shalawat yang dianjurkan oleh Rasulullah Shallallahu ‘alaihi wa
sallam sebagaimana Abu Sa’id al-Khudri telah bertanya kepada baginda: “Ya Rasulullah,
bagaimanakah menyampaikan shalawat ke atas mu?”, lalu Rasulullah Shallallahu ‘alaihi
wa sallam bersabda: “Ya Allah, limpahkanlah shalawat ke atas Nabi Muhammad
Shallallahu ‘alaihi wa sallam dan ke atas keluarga Nabi Muhammad Shallallahu ‘alaihi
wa sallam sebagaimana Engkau melimpahkan shalawat ke atas Nabi Ibrahim dan ke atas
keluarga Nabi Ibrahim dan berikanlah keberkatan ke atas Nabi Muhammad Shallallahu
‘alaihi wa sallam dan keluarganya sebagaimana Engkau melimpahkan shalawat ke atas
Nabi Ibrahim dan keluarganya di seluruh alam. Sesungguhnya Engkau Maha Terpuji lagi
Maha Mulia”.

Shalawat At-Tafrijiyyah atau An-Naariyyah (w \ A*S;J\f;ﬂ)

Ertinya:

Ya Allah, limpahkanlah shalawat yang sempurna, dan berilah kesejahteraan yang
sempurna kepada junjungan kami Nabi Muhammad Shallallahu ‘alaihi wa sallam, yang
menjadi sebab terlepasnya sesuatu yang masih mengalami jalan buntu, dan terbukanya
kesempitan, serta tertunainya semua hajat, dan diperoleh semua pemberian, serta husnul
khatimah (kesudahan hayat yang baik), dan diturunkan siraman mendung (hujan) kerana
keagungan baginda. (Dan limpahkanlah shalawat dan kesejahteraan) kepada keluarga
baginda dan sahabat baginda di dalam setiap kerdipan mata dan nafas dengan bilangan

semua yang diketahui oleh-Mu.

Fadhilatnya:
Shalawat at-Tafrijiyyah juga dikenali dengan shalawat an-Naariyyah yang ertinya
terbuka sehingga menjadi lapang. Menurut Imam Jalaluddin as-Suyuthi

Rahimahullah, ada beberapa fadhilat yang boleh didapati dan di antaranya ialah:

e Akan dihapuskan oleh Allah kesedihan dan kesulitan serta bahaya yang
dihadapinya.

e Akan dimudahkan oleh Allah segala urusannya.

e Akan dipancarkan oleh Allah cahaya ke dalam hatinya dan ditinggikan
darjatnya.

e Akan dilindungi oleh Allah dari segala musibah dan bencana.

e Akan dimurahkan oleh Allah rezekinya.

e Akan dikabulkan oleh Allah segala hajatnya.

e Dan lain-lain lagi perkara kebaikan.
Shalawat Al-Munjiyah (x;gazﬁ)
4 ity BTl J¥ 1t o 1 e W il g (e o

Ertinya:

Ya Allah, limpahkanlah shalawat kepada junjungan kami Nabi Muhammad Shallallahu
‘alaihi wa sallam dengan shalawat yang akan menyelamatkan kami dari segala petaka dan

kerugian, dengan keberkatan shalawat itu Engkau datangkan kepada kami semua hajat,
dengan keberkatan shalawat itu Engkau bersihkan kami dari semua keburukan/kesalahan,
dengan keberkatan shalawat itu tinggikanlah darjat kami keperingkat yang setinggi-
tingginya di sisi-Mu. Dengan keberkatan shalawat Engkau sampaikan kami kepada
maksud yang paling sempurna dari semua kebajikan semasa hidup dan sesudah mati, dan
juga ke atas ahli keluarga baginda dan para sahabat baginda.

Munyjiyat bererti penyelamat. Telah diceritakan oleh Syeikh asy-Syalih Musa Ad-
Darir bahawa ribut telah melanda ketika beliau belayar di lautan dan
menyebabkan ramai anak kapal tidak selamat. Dalam keadaan ketakutan dan
kelam kabut, beliau merasa ketakutan dan kepenatan lalu tertidur dan kemudian
beliau mimpi bertemu dengan Rasulullah Shallallahu ‘alaihi wa sallam. Dalam
mimpi tersebut, baginda telah mengajarkan beliau untuk membaca Shalawat

Munjiyat bersama anak-anak kapal sebanyak 1,000 kali.

3%
%

Shalawat Asy-Syifaa’ (¢

AT 55 e @‘5\’3‘ sles (T35 ool o b st bz ofe o o
g 225 ol e i
Ertinya:

Ya Allah, limpahkanlah shalawat kepada junjungan kami Nabi Muhammad Shallallahu
‘alaihi wa sallam yang menjadi penawar semua hati dan ubatnya, yang menjadi kesihatan
semua badan dan kesejahteraannya, yang menjadi cahaya semua hati dan kemilaunya.
(Dan semoga shalawat melimpah pula) kepada segenap keluarga baginda dan sahabat
baginda serta berilah kesejahteraan.

Fadhilatnya:
Syifaa’ bermaksud kesembuhan. Shalawat ini diamalkan untuk memohon kesembuhan dan
dijauhkan dari segala jenis penyakit.

Shalawat Al-Faatih (C:m)

Ertinya:

Ya Allah, limpahkanlah shalawat ke atas penghulu kami Muhammad Shallallahu ‘alaihi
wa sallam yang membuka apa yang tertutup, dan penyudah bagi kami yang telah lalu, dan
yang menolong kebenaran dengan kebenaran, dan yang menunjukkan jalan Engkau yang
lurus, dan di atas ahlinya dan sahabatnya yang mempunyai nilai dan kedudukan yang

tinggi lagi agung.

Fadhilatnya:

Al-Faatih ini bermaksud pembuka. Shalawat ini mengandungi permohonan agar
terbuka jalan yang tertutup seperti memohon kemudahan apabila dalam

kesusahan dan memohon jalan keluar apabila ditimpa kesulitan serta untuk
memohon hidayah dan jalan kebenaran.

Shalawat An-Nuur ( J;J\)

B jladll O CL‘“J J\&f 3853 Jﬂf 75 uj 03 e Jo Veﬁ‘

Ertinya:

Ya Allah, limpahkanlah shalawat ke atas cahaya segala cahaya, pembuka rahsia segala
rahsia, penawar segala penyakit, anak kunci (pembuka) segala pintu kesulitan, (iaitu)
penghulu kami Nabi Saiyidina Muhammad Nabi pilihan, dan ahli keluarga baginda yang
suci, dan para sahabat baginda yang terpilih, (sebanyak) bilangan ni'mat Allah dan
kelebihan-Nya.

Fadhilatnya:
Nuur bermaksud cahaya. Shalawat ini diamalkan untuk memohon kesembuhan
dan kemudahan apabila mengendalikan suatu perkara.

Zikir-Zikir dan Fadhilatnya
Zikir Ketika Ditimpa Kesulitan
oy Aty ) ¥ el all S Y)Y el el AT Y) 209
N wJ S35 2T &35 uﬁ'“"““

Ertinya:



Tiada Tuhan (yang berhak disembah) melainkan Allah yang Maha Agung lagi Maha
Lemah Lembut, tiada Tuhan (yang berhak disembah) melainkan Allah Pemilik *Arsy yang
agung, tiada Tuhan (yang berhak disembah) melainkan Allah Tuhan Pemilik langit dan
Pemilik bumi dan Tuhan Pemilik *Arsy yang Mulia.

Fadhilatnya:

Zikir ini dibaca ketika ditimpa kesulitan sebagaimana diriwayatkan daripada Ibn
‘Abbas yang telah mengatakan bahawa apabila ditimpa kesulitan, Rasulullah
Shallallahu ‘alaihi wa sallam bersabda: Tiada Tuhan (yang berhak disembah)
melainkan Allah yang Maha Agung lagi Maha Lemah Lembut, tiada Tuhan (yang
berhak disembah) melainkan Allah Pemilik ‘Arsy yang agung, tiada Tuhan (yang
berhak disembah) melainkan Allah Tuhan Pemilik langit dan Pemilik bumi dan
Tuhan Pemilik “Arsy yang Mulia.

(Petikan dari Hadits Riwayat Imam al-Bukhari)

Zikir Di Antara Waktu Subuh dan Dhuha

NP war ST L wlz 7 oa. BT 2\-s s

Ertinya:
Maha Suci Allah dan dengan memuji-Nya, sejumlah makhluk-Nya, sejauh keredhaan diri-
Nya, seberat 'Arsy-Nya, dan sebanyak tulisan kalimat-kalimat-Nya.

Fadhilatnya:

Zikir ini dibacakan sebagaimana anjuran Rasulullah Shallallahu ‘alaihi wa sallam
kepada isteri baginda iaitu Saiyidatina Juwairiyah ketika selesai sembahyang
Subuh dan menuju waktu Dhuha. Daripada Ibn ‘Abbas, daripada Juwairiyah
bahawa Rasulullah Shallallahu ‘“alaihi wa sallam telah keluar dari rumah Juwairiyah
setelah sembahyang Subuh dan Saiyidatina Juwairiyah kekal berada di tempat
sembahyangnya. Tidak lama kemudian, Rasulullah Shallallahu ‘alaihi wa sallam
kembali setelah terbit fajar iaitu pada waktu Dhuha dan Saiyidatina Juwairiyah
masih kekal duduk di tempat sembahyangnya. Kemudian Rasulullah bersabda:
“Wahai Juwairiyah, kamu masih belum berganjak dari tempat sembahyang mu?”
Juwairiyah menjawab: “Ya, saya masih di sini, di tempat tadi ya Rasulullah”.
Kemudian Rasulullah Shallallahu ‘alaihi wa sallam bersabda: “Setelah aku keluar

tadi, aku telah mengucapkan empat kalimat sebanyak tiga kali dan seandainya ia

ditimbang dengan apa yang kamu baca sejak pagi tadi nescaya lebih berat iaitu
Maha Suci Allah dan dengan memuji-Nya, sejumlah makhluk-Nya, sejauh
keredhaan diri-Nya, seberat 'Arsy-Nya dan sebanyak tulisan kalimat-kalimat-

4

Nya”.
(Petikan dari Hadits Riwayat Imam Muslim)

Zikir Ketika Menghadapi Kesusahan

-

}v - -

Ertinya:
Allah.. Allah adalah Tuhanku, aku tidak menyekutukan-Nya dengan sesuatu.

Fadhilatnya:

Zikir ini diajarkan oleh baginda Rasulullah Shallallahu ‘alaihi wa sallam untuk
dibaca ketika dalam kesusahan. Salah seorang sahabat wanita di zaman
Rasulullah Shallallahu ‘alaihi wa sallam iaitu Asma’ binti “Umais telah berkata:
Rasullah Shallallahu ‘alaihi wa sallam telah bersabda kepada ku: “Mau kah aku
ajarkan kamu kalimat-kalimat yang dapat kamu baca ketika menghadapi
kesusahan, iaitu “Allah.. Allah adalah Tuhanku, aku tidak menyekutukan sesuatu

dengannya”.
(Petikan dari Hadits Shahih Riwayat Ibn Majah)

Zikir Ketika Melihat Sesuatu Yang Disukai
SlaILAN fq ceazann ol &y Aasdl

Ertinya:
Segala puji bagi Allah yang dengan nikmat-Nya, semua kebajikan menjadi sempurna.

Zikir Ketika Melihat Sesuatu Yang Tidak Disukai
Jo K ole & dasdi

Ertinya:
Segala puji bagi Allah atas setiap keadaan.

Fadhilatnya:

Zikir ini dibaca ketika melihat sesuatu perkara yang disukai ataupun tidak.
Sebagaimana diriwayatkan daripada Shafiyah binti Syaibah bahawa Saiyidatina
‘Aisyah telah mengatakan. “Apabila Rasulullah Shallallahu ‘alaihi wa sallam melihat
sesuatu yang baginda suka maka baginda akan mengucapkan “Segala puji bagi
Allah yang dengan nikmat-Nya semua kebajikan menjadi sempurna” dan apabila
baginda melihat sesuatu yang dibenci maka baginda mengucapkan “Segala puji
bagi Allah atas setiap keadaan”.

(Petikan dari Hadits Shahih Riwayat Ibn Majah)

Zikir Allah Sebaik-baik Penolong dan Pelindung

IS aas5 A s

Ertinya:
Cukuplah bagi kami Allah menjadi Penolong dan sebaik-baik Pelindung.

Fadhilatnya:

Ibn ‘Abbas telah mengatakan bahawa Nabi Ibrahim ‘Alaihissalam telah
mengucapkan zikir “Cukuplah bagi kami Allah menjadi Penolong dan sebaik-
baik Pelindung” ketika dilemparkan ke dalam api. Rasulullah Shallallahu ‘alaihi wa
sallam juga mengucapkan zikir ini apabila orang-orang Kkafir berkata,
“Sesungguhnya manusia telah berkumpul untuk menyerang kamu, maka
takutlah kamu kepada mereka” kenyataan ini menambah keimanan mereka lalu
menjawab, “Cukuplah bagi kami Allah menjadi Penolong dan sebaik-baik
Pelindung”.

(Petikan dari Hadits Riwayat Imam al-Bukhari)

Disediakan oleh Bahagian Kajian dan Penerbitan (Kajian Ilmiah),
Pusat Da"wah Islamiah, Kementerian Hal Ehwal Ugama,
11 Ramadan 1446H bersamaan 12 Mac 2025

